
十月四日往關南二首

作者：元好問　金朝

本作品收錄於《元遺山集》

短日晨光淡，高風宿靄澄。

山寒渾欲雪，水涸劣能冰。

振厲時何有，躋攀倦不勝。

哦詩聊自遣，松液已香凝。

〈予方釀松醪，當以今日熟，故及之。〉

行路見新月，獨行還獨謠。

勞生塵衮衮，晚色鬢蕭蕭。

野曠無遺穗，林疏有墮樵。

回頭麥山嶺，更覺馬蹄遙。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

